
ВИРОЙИШГАРИ ГРАФИКИИ OODRAW 

Виройишгари графики вектории OpenOffice Draw барномаи бастаи 
OpenOffice буда, њамчун афзори мукаммали тасвирсозї дар байни 
истифодабарандагони компютер машњур аст. Ин барнома дорои 

як ќатор хидматрасонињоест, ки бо ѐрии онњо тамоми намудњои 
тасвирњоро – аз диаграммањои одї ѐ блок-схемањо сар карда, то 
мусавварањои бадеии сеченака ва расмњои мураккаби техникї сохтан 
мумкин аст. Вазифаи асосии OODraw сохтани расмњои векторї ва 
содироти онњо ба форматњои маъмул, аз љумла вебсафњњо мебошад. Бо 
ѐрии ин виройишгар њар гуна санади OpenOffice.org - санади матнї, 
љадвали электронї ѐ намойишномаро бо расмњои баландсифат оро додан 
мумкин аст.  

Намуди расмњо. Тавассути OODraw натанњо тасвирњои векторї, 
балки растриро њам офаридан мумкин аст. Расмњои растрї аз миќдори 
муайяни нуќтањо иборат буда, тасвир бо ѐрии комбинатсияи нуќтањо 
ташаккул дода мешавад. Расмњои растрї миќѐсгирї намешаванд, яъне 
пас аз таѓйир додани андозаи онњо сифаташон паст мешавад. Аз тарафи 
дигар, азбаски расмњои растрї аз маљмўи нуќтањо иборатанд, бинобар 
он аз як барнома ба дигар барнома хеле хуб интиќол меѐбанд. 

Расмњои векторї бо ѐрии объектњо - хатњо, росткунљањо, даврањо, 
градиентњо ва ѓайра сохта мешаванд. Ин гуна расмњо расмњои растриро 
низ њамчун объект дарбар гирифта метавонанд. Миќѐсгирии ин навъ 
графикњо олї буда, дар лањзаи дилхоњ онњо метавонанд бо 
њалшавандагии дараљаи зарурї ба навъи растрї табдил дода шаванд. 
Мањз њамин хосияти расмњои векторї онњоро њангоми расмсозии 
санадњо аз расмњои растрї афзалиятноктар мегардонад. Дар баробари 
ин, њангоми содироти санад ба ягон формати барои OpenOffice.org 
бегона, расмњои векторї на њамеша имконияти мавриди истифода ќарор 
доштанро доранд. Дар чунин лањзањо онњо ба растр табдил дода 
мешаванд. 

Барномаи OODraw, пеш аз њама, барои сохтани расмњои векторї 
пешбинї шудааст. Барои кор бо тасвирњои растрї бошад, дигар 
замимањо, масалан GIMP, хизмат мерасонанд. Дар мавзўи мазкур асосан 
расмњои векторї мавриди муњокима ќарор меѐбанд. Расмњои растрї 
танњо аз нуќтаи назари истифодаи онњо дар таркиби тасвирњои векторї 
ва табодули вектор ба растр дида баромада мешаванд.  



 

Принсипи кор бо барнома. Намуди умумии равзанаи асосии барнома 
дар расми болої оварда шудааст. Дар ќисми болои равзана сатри менюи 
барнома љойгир шудааст. Поѐнтар аз он лавњањои функсияњо, 
абарпайвандњо ва объектњо, аз тарафи чап дар шакли амудї – лавњаи 
афзорњо, каме росттар – хаткаш, боз поѐнтар – лавњањои аломатњо, 
рангњо ва дар охир, дар ќисми поѐнии равзана лавњаи њолатнамо љойгир 

шудаанд. Тавассути силсилафармонњои менюи Намо►Лавњаи аломатњо 
аз байни ин лавњањо дилхоњашонро дар равзана боќї мондан ѐ 
бардоштан мумкин аст.  

 
Лавњаи афзорњои тасвирсозї 

Љузъњои лавњањо метавонанд дар навбати худ лавњањои кандашударо 
дар бар гиранд, ки дар ин хусус тирчањои сабзи секунљамонанд маълумот 
медињанд. Њангоми пахши аломати лавњаи кандашуда дар экран 
равзанаи лаѓжони алоњида пайдо мешавад. Дар ќисми марказии 
равзанаи асосии барнома вараќи кории расм љойгир аст. Миќѐсгирии 
инъикоси вараќи корї ба воситаи силсилафармонњои менюи 

Намо►Миќёсгирї ѐ бо ѐрии афзори Миќёсгирии лавњаи афзорњо муайян 
карда мешавад. 

Примитивњои графикї гуфта объектњои минималии графикиро 
меноманд, ки бо ѐрии онњо расмњои векторї сохта мешаванд (ба мисли 
он ки бино ба воситаи хиштњо бунѐд мегардад). Примитивњои графикии 
OODraw зеринњоянд: 

 хат ва тир;  
 росткунља;  
 давра, эллипс, камон, сегмент ва сектор;  
 хати каљ;  
 хати пайванд;  
 объекти сеченака (мукааб, кура, силиндр ва ѓайра);  



 матн.  

Тавассути функсияи комбинаторї ва амалњои мантиќї примитивњои 
графикї метавонанд объектњои мураккабтар низ бошанд. Дар ин хусус 
баъдтар сухан меравад.   

Сохтани примитивњои графикї. Барои сохтани примитиви мушаххас 
дар лавњаи афзорњо ба тугмаи мувофиќи гурўњи примитивњо ба воситаи 
муш таъсир расонида, баъд аз рўйхати пиктограммањои равзанаи 
лаѓжони пайдошуда пиктограммаи примитиви заруриро 
баргузидан лозим аст. Дар натиља рељаи сохтани 
примитив фаъол мегардад, ки тавассути он бо ѐрии муш 
љойгиршавии нуќтањои асосї ва масофаи байни онњоро 
муайян кардан мумкин аст. Примитивњои гуногун 
миќдори гуногуни интихобњо доранд. Масалан, хати 
рости одї ду интихоб дорад ва хати каљ – миќдори хеле 
зиѐд. Акнун хусусиятњои сохтани примитивњои алоњидаро 
дида мебароем.  

Хатњо ва тирњо. Барои сохтани хат нуќтањои ибтидо ва интињои 
онро дар вараќи расм нишон додан зарур аст. Нуќтаи ибтидои хат бо 
пахши тугмаи чапи муш ба ќайд гирифта мешавад. Баъд тугмаро сар 
надода, мушнаморо ба нуќтаи интињои хат мегузорем ва тугмаи мушро 
сар медињем. Дар натиља хат сохта мешавад.  

Хати пайванд. Ин объект низ ба мисли хати 
одї сохта мешавад. Хусусияти хати пайванд аз 
он иборат аст, ки вай ќобилияти ба объектњои 
дигар пайваст шуданро дорад. Бинобар он 
њангоми сохтани хати пайванд ба љойи нишон 
додани ибтидо ва интињои хат ягон объектро 
нишон додан мумкин аст. Барнома нуќтаи 
бењтарини ба объект пайваст шудани хатро 
худаш муайян менамояд. 

Росткунљањо. Дар ин маврид мавќеи ду ќуллаи муќобили њамдигари 
росткунљаро нишон додан лозим аст. Ќуллаи якум бо пахши тугмаи чапи 
муш муайян карда мешавад. Баъд тугмаи мушро пахшкунон мушнаморо 
ба мавќеи ќуллаи дуюми росткунља мегузорем, фигураро ба ќайд 
мегирем ва тугмаро сар медињем. 

Даврањо, эллипсњо, камонњо, сегментњо ва 
секторњо. Барои сохтани давра ва эллипс кифоя 
аст, ки бо ѐрии ду нуќта ва пахшу кашидани 
нишондињандаи мушу сар додани тугмаи чапи он 
андозањои ин примитивњо нишон дода шаванд. 
Дар мавриди сохтани камон, сегмент ва сектор 
бошад, илова ба ду нуќтаи ќайдшуда, боз дар 
контури ин примитивњо бояд ду нуќтаи дигар бо 
пахшу сардињии одии тугмаи чапи муш нишон 



дода шаванд.  

Объектњои сеченака. Объекти 
сеченакаи дилхоњ бо нишон додани 
андозаи максималии он дар яке аз ду 
ченак (тараф) сохта мешавад. Объекти 
сеченака бо ѐрии таносубњои ќайдшуда 
сохта мешавад, ки онњоро танњо пас аз 
сохтани объект иваз кардан мумкин аст. 

Матн. Барои сохтани матн ба мавќеи 
зарурии вараќ бо тугмаи чапи муш таъсир расонидан лозим аст. Дар 
мавќеи ќайдшуда барои дохилкунии матн кадр ва курсори матнї пайдо 
мешаванд. Агар матнро дар дохили чорчўба сохтан лозим бошад, он гоњ 
аввал худи чорчўбаро бо нишон додани ду нуќта (пахш кардан-кашидан-
сар додани тугмаи рости муш) месозанд ва баъд матнро дохил мекунанд. 
Барои он ки матн њамаи соњаи чорчўбаи нишондодашударо фаро гирад, 
барнома андозаи њуруфро ба таври худкор муайян месозад. 

Тавзењ – ин чорчўбаи тирчадорест, ки барои шарњ додани ягон 
ќисми расм хизмат мерасонад. Вай тавассути пахш кардан-кашидан-сар 
додани тугмаи рости муш сохта мешавад. Барои дар дохили чорчўбаи 
тавзењ гузоштани матн ба девори чорчўба ба воситаи тугмаи чапи муш 
таъсири дукарата расонидан лозим аст. Њангоми дохилкунии матн 
андозаи чорчўба ба таври худкор таѓйир меѐбад.  

Каљхатњои Безйе, хатњои кашидашуда, бисёркунљањо. Риѐзидон ва 
муњандиси фаронсавї Пйер Безйе барои мошинњои металлбурї бо 
истифода аз муодилањои тригонометрї усули махсуси одї ва дар айни 
њол хеле чандирии тасвири контурњои мураккабро эљод намуд. Ин усул 
номи каљхатњои Безйеро гирифт ва баъд бо туфайли содагї ва чандирии 
худ ба яке аз методњои муњимтарини графики компютерї табдил ѐфт.  

Каљхатњои Безйе бо ѐрии 
якчанд нуќтањо ва хатњои 
равонкунанда сохта мешаванд. 
Нуќтањое, ки аз рўйи онњо 
каљхатњои Безйе сохта мешаванд, 
нуќтањои такягоњї ном доранд. 
Њар кадоми онњо бо ѐрии ду порча 
тобиши тањрик мегиранд. Порчањо 
дар расанда ба нуќтаи такягоњии 
каљхати Безйе љойгир шудаанд. Онњо хатњои равонкунанда ном доранд. 
Дарозии њар кадоми онњо хамии сегменти каљхати навбатї ѐ пешинаро 
ифода намуда, кунљи байни расанда ва каљхат бошад, самтро аз нуќтаи 
такягоњ ба ду тараф муайян месозад. 

Њангоми сохтани каљхат дар OODraw, бо ѐрии тугмаи чапи муш пай 
дар пай нуќтањои такягоњии хат нишон дода мешаванд. Агар пас аз 
пахши тугмаи муш, дар мавриди сохтани нуќтаи такягоњї, тугма сар 
дода нашавад, он гоњ кунљ ва дарозии равонкунандаро муайян кардан 



мумкин аст. Вале агар тугма сар дода шавад, он гоњ дарозии 
равонкунанда баробари сифр ќабул карда мешавад ва ин гуна нуќта ба 
нуќтаи кунљї табдил меѐбад. Равонкунандаи нуќтаи такягоњии якум 
бошад, бояд њатман нишон дода шавад, вагарна амалиѐт бекор карда 
мешавад. Ва пахши дукаратаи тугмаи чапи муш ба кашидани каљхат 
њусни анљом мебахшад. 

Бояд ќайд кард, ки дар оѓози сохтани каљхат дарозии 
равонкунандањо ба њарду тараф якхелаанд. Бузургии дарозии 
равонкунандањоро дар алоњидагї, бо ѐрии афзори виройиши нуќтањо, 
вале танњо пас аз сохтани каљхат, таѓйир додан мумкин аст. Агар дар 
раванди сохтани каљхат тугмаи Shift низ пахш шуда бошад, он гоњ ин 
имконият фароњам меоварад, ки кунљњои ба 45 дараља каратї зери 
назорат ќарор дошта бошанд. 

Барои сохтани каљхати сарбаст аз тугмаи Alt истифода бурдан 
мумкин аст. Вале бояд ѐдовар шуд, ки њангоми кор дар системаи X 
Window тугмаи Alt метавонад аз тарафи менељери равзанањо мавриди 
истифода ќарор гирад, ки дар чунин лањзањо иљрои амалиѐти болої 
ѓайриимкон мегардад. KDE бошад, чун пешфарз барои љойивазкунии 
равзана аз иттињоди тугмаи Alt ва тугмаи чапи муш истифода мебарад. 
Новобаста ба ин, каљхатро сарбаст кардан мумкин аст, агар Alt пас аз 
тугмаи рости муш пахш карда шавад. Танњо дар ин маврид бо сарбаст 
гаштани каљхат инчунин нуќтаи такягоњии охирин ба нуќтаи кунљї 
табдил меѐбад. Ин камбудиро бо ѐрии афзори виройиши нуќтањо хеле 
зуд бартараф кардан мумкин аст. Барои рафъи камбудии X Window дар 
мавриди истифодаи тугмаи Alt бошад, шумо  метавонед, аз љумла, 
танзими менељери равзанањоро барои истифодаи дигар модификатор 
дархост намоед.  

Хати кашидашуда низ аслан каљхати Безйе аст. Фарќи асосї танњо 
дар он аст, ки миќдори нуќтањои такягоњї, бузургї ва кунљи 
равонкунандањо аз тарафи барнома ба таври худкор муайян карда 
мешаванд. Барои сохтани хати кашидашуда кифоя аст, ки тугмаи чапи 
мушро пахшкунон каљхати дилхоњро кашем. 

Сохтани бисѐркунља аз баќайдгирии њамаи ќуллањои он иборат аст. 
Баќайдгирии ќуллаи дуюм – ин сар додани тугмаи пахшкардашудаи чапи 
муш мебошад, вагарна амалиѐт бекор карда мешавад. Дигар ќуллањо бо 
пахши одї ва ќуллаи охирон – бо пахши дукаратаи тугмаи чапи муш ба 
ќайд гирифта мешаванд. Дар ин љо низ, ба мисли каљхатсозї, аз 
тугмањои Alt ва Shift истифода бурда, мувофиќан бисѐркунљаро сарбаст 
гардонидан ва кунљњои ба 45 дараља каратиро њосил намудан мумкин 
аст. 

 Саволњо: 
1. Вазифањои барномаи OODraw аз чї иборат аст? Ин барнома аз дигар 

виройишгарони графикї чї фарќ дорад? 
2. Расмњои растрї дар OODraw чї тавр сохта мешаванд? Расмњои векторї чї? 
3. Виройишгари графикии OODraw-ро чї тавр омодаи кор гардонидан мумкин 

аст? 



4. Примитиви графикї чист? Кадом примитивњоро медонед? 
5. Оё тарзњои сохтани примитивњои графикиро дар OODraw медонед? 
6. Чї тавр дар OODraw матнро сохтан мумкин аст? 
7. Каљхати Безйе чист? Онро чї тавр сохтан мумкин аст? 

 Супориш: 
1. Матни мавзўъро бодиќќат хонед ва доир ба тарзњои тасвирсозї дар OODraw 

наќли хаттї нависед. 

2. Равзанаи OODraw-ро кушоед ва таъйиноти афзорњои онро дар шакли љадвал 

биёред. 

3. Аз имкониятњои OODraw истифода бурда расми Нишони Љумњурии 

Тољикистон, хонаи орододашудаи сеошёна ва ягон мазараи кўњиро кашед.  

Њамаи супоришњои барои виройишгари графикии Paint додашударо дар OODraw 
иљро кунед. 


